
Kənd təsərrüfatı 
                  sahəsi üzrə istehsal göstəriciləri

 	 2019-cu ilin yanvar-sentyabr ayları ərzində kənd təsərrüfatı məhsullarının 

ümumi istehsal həcmi ötən ilin müvafiq dövrü ilə müqayisədə 7.1% artıb (Şəkil 1).

Şəkil 1. Kənd təsərrüfatı məhsullarının fiziki həcm indeksi
             müqayisəli qiymətlərlə, əvvəlki ilə nəzərən

Mənbə: Dövlət Statistika Komitəsi

 	 Kənd təsərrüfatı məhsullarının ümumi istehsal həcminin dəyəri faktiki 

qiymətlərlə 6.27 milyard manat təşkil edib ki, bunun da 47.3 faizi (2.97 milyard 

manat) heyvandarlıq sahəsinin, 52.7 faizi (3.30 milyard manat) bitkiçilik sahəsinin 

payına düşüb.

  	 2019-cu ilin yanvar-sentyabr aylarında kənd təsərrüfatı, meşə və balıqçılıq 

sahəsində yaradılan əlavə dəyərin ÜDM-də payı 6.2% təşkil edib (Şəkil 2).

Şəkil 2. Kənd təsərrüfatı, meşə və balıqçılıq sahəsinin ÜDM-də payı

Mənbə: Dövlət Statistika Komitəsi

2019 yanvar-sentyabr 2018 yanvar-sentyabr

6.2

5.7

2019 yanvar-sentyabr 2018 yanvar-sentyabr 

 	 2019-cu ilin yanvar-sentyabr aylarında şəkər çuğunduru və yaşıl çay yarpağı 

istisna olmaqla bütün kənd təsərrüfatı məhsullarının istehsal həcmi artıb

 (Cədvəl 1).

Cədvəl 1. Kənd təsərrüfatı məhsullarının istehsalı

Malın adı Ölçü
Yanvar-

sentyabr
2019

Yanvar-
sentyabr

2018

Ötən ilin müvafiq 
dövrünə nisbəti, 

%-lə

Ət (diri çəkidə) min ton 375.5 364.7 +2.9

Süd min ton 1574.0 1550.8 +1.5

Yumurta mln. ədəd 1386.1 1295.9 +7.0

Yun  min ton 15.8 15.6 +1.4

Barama ton 643.7 513.9 +25.3

Taxıl (qarğıdalı ilə) min ton 3385.9 3200.6 +5.8

Pambıq min ton 76.8 43.8 +75.4

Günəbaxan min ton 33.7 23.9 +41.1

Şəkər çuğunduru min ton 67.6 167.7 -59.7

Tütün min ton 4.3 3.8 +10.7

Kartof min ton 939.7 852.8 +10.2

Tərəvəz min ton 1443.3 1298.1 +11.2

Bostan məhsulları min ton 445.1 395.9 +12.4

Meyvə və giləmeyvə min ton 656.8 588.2 +11.7

Üzüm min ton 165.4 111.2 +48.8

Yaşıl çay yarpağı ton 647.5 736.3 -12.1

Mənbə: Dövlət Statistika Komitəsi

Kənd təsərrüfatı
                         məhsulları bazarı 
 	 2019-cu ilin yanvar-sentyabr aylarında 501.5 milyon ABŞ dolları həcmində 

kənd təsərrüfatı məhsulu ixrac olunub. Kənd təsərrüfatı məhsulları ixracının həcmi 

ötən ilin müvafiq dövrünə nəzərən dəyər ifadəsində 16.3 faiz artıb (Şəkil 3).

Şəkil 3. Kənd təsərrüfatı məhsullarının ixracı, milyon ABŞ dolları

Mənbə: Dövlət Gömrük Komitəsi

 	 Müqayisə olunan dövr üzrə əsas kənd təsərrüfatı məhsullarının ixrac 

göstəriciləri Cədvəl 2-də verilib.

Cədvəl 2. Kənd təsərrüfatı məhsullarının ixracı

Məhsulun adı

Yanvar-sentyabr
2019

Yanvar-sentyabr
2018

Ötən  ilin müvafiq 
dövrünə nisbəti, %-lə

miqdarı 
(min ton)

məbləği 
(mln. ABŞ 

dolları)

miqdarı 
(min ton)

məbləği 
(mln. ABŞ 

dolları)

miqdara 
görə

məbləğə 
görə

Kartof 61.7 26.8 66.5 29.6 92.8 90.6

Tərəvəz 174.8 160.4 177.0 158.5 98.7 101.2

Meyvə 153.7 202.6 123.4 154.4 124.5 131.2

Arpa 16.1 2.7 23.3 4.3 69.3 62.6

Tütün xammalı 4.7 9.8 2.3 7.0 199.5 139.2

Pambıq mahlıcı 61.8 86.7 41.4 62.7 149.2 138.3

Gön-dəri 5.7 8.5 4.1 10.2 138.6 83.5

Heyvandarlıq 
məhsulları*

x 3.8 x 4.2 x 90.5

Cəmi x 501.5 x 431.0 x 116.3

Mənbə: Dövlət Gömrük Komitəsi
*Heyvandarlıq məhsullarına ət, süd və qaymaq, yun, təbii bal, yumurta, xam ipək və diri heyvanların dəyəri  daxildir.

431.0

501.5

2019 yanvar-sentyabr 2018 yanvar-sentyabr

 	 Cari ilin sentyabr ayında almanın (“Qəndi sinab”), armudun (“Konfrans”), 

qozun, fındığın, üzümün, xiyarın, pomidorun, badımcanın, soğanın (“Ağdam sarı”) 

topdansatış qiyməti əvvəlki aya nisbətən artıb, digər məhsulların qiyməti isə aşağı 

olub və ya sabit qalıb (Cədvəl 3).

Cədvəl 3. Sentyabr ayında kənd təsərrüfatı məhsullarının topdansatış        
qiymətinin əvvəlki aya nisbətən dəyişməsi (manatla)

Adı Avqust 
2019

Sentyabr 
2019 Fərq Adı Avqust 

2019
Sentyabr 

2019 Fərq

Meyvə

Alma

Simerenko

Armud

Krasavitsa

0.55 0.42 -23.6% 1.20 1.00 -16.7%

Qəndi sinab Konfrans

0.80 0.90 12.5% 1.00 1.15 15.0%

Qoz 
Yerli

Nar 
Yerli

3.50 4.50 28.6% 1.90 0.90 -52.6%

Fındıq 
Yerli

Üzüm

Kardinal

4.25 5.50 29.4% 0.70 1.00 42.9%

Limon
Yerli Ağadayı

0.37 0.17 -54.1% 0.45 0.90 2d.

 Tərəvəz

Kartof 

Tovuz

Soğan 

Ağdam sarı

0.59 0.57 -3.4% 0.25 0.27 8.0%

Qırmızı Qırmızı

0.62 0.60 -3.2% 0.45 0.40 -11.1%

Lobya
Yerli

Pomidor

Zirə

1.70 1.00 -41.2% 1.30 1.40 7.7%

Xiyar

Melit Xaçmaz sultan

0.40 0.50 25.0% 0.32 0.70 118.8%

Yelpənək Göy

0.42 0.55 31.0% 0.25 0.45 80.0%

Tikanlı
Çuğundur 

Yerli

0.40 0.50 25.0% 0.60 0.50 -16.7%

Kələm 
Yerli

Bibər 

Yaşıl 

0.52 0.30 -42.3% 0.70 0.55 -21.4%

Badımcan
Yerli Acı 

0.27 0.32 18.5% 0.95 0.80 -15.8%

Mənbə: Kənd Təsərrüfatı Nazirliyi (www.aqrarbazar.az) 

 	 Cari ilin sentyabr ayında almanın (“Qəndi sinab”), armudun (“Krasavitsa”), 

zoğalın, qozun, fındığın, üzümün, kartofun, soğanın, xiyarın, kələmin (Gədəbəy) 

və badımcanın topdansatış qiyməti keçən ilin müvafiq dövrünə nisbətən yüksək 

olub, digər məhsulların qiyməti isə aşağı olub və ya sabit qalıb (Cədvəl 4).

Cədvəl 4. Kənd təsərrüfatı məhsullarının 2019-cu ilin sentyabr ayındakı 
topdansatış qiymətinin ötən ilin müvafiq ayına nisbətən dəyişməsi (manatla)

Adı Sentyabr 
2018

Sentyabr 
2019 Fərq Adı Sentyabr 

2018
Sentyabr 

2019 Fərq

Meyvə

Alma

Qəndi sinab

Armud

Krasavitsa

0.80 0.90 12.5% 0.70 1.00 42.9%

Palmet Meşə gözəli

0.60 0.52 -13.3% 1.10 0.85 -22.7%

Simerenko
Zoğal 

Yerli

0.70 0.42 -40.0% 0.70 2.00 2.8d.

Fındıq 
Yerli

Nar
Yerli

4.00 5.50 37.5% 0.80 0.90 12.5%

Qoz 
Yerli

Korolyok
Yerli

3.75 4.50 20.0% 0.75 0.55 -26.7%

Üzüm

 Kardinal
Feyxoa 

Yerli

0.50 1.00 2d. 2.50 1.25 -50.0%

 Kişmişi
Limon 

Yerli

0.70 1.65 2.3d 0.20 0.17 -15.0%

Tərəvəz

Kartof 
Tovuz

Soğan

Ağdam sarı

0.55 0.57 3.6% 0.17 0.27 58.8%

Pomidor 

Zirə Qırmızı

2.00 1.40 -30.0% 0.25 0.40 60.0%

Bakı
Xiyar

Melit

1.80 1.40 -22.2% 0.30 0.50 66.7%

Xaçmaz sultan
Badımcan 

Yerli

0.77 0.70 -9.1% 0.18 0.32 77.8%

Bibər
Yaşıl 

Kələm 

Bərdə

0.80 0.55 -31.3% 0.45 0.30 -33.3%

Lobya
Yerli Gədəbəy

1.00 1.00 0.0% 0.25 0.30 20.0%

Mənbə: Kənd Təsərrüfatı Nazirliyi (www.aqrarbazar.az)



7

Kənd təsərrüfatı
                    sahəsinə dövlət dəstəyi

 	 2019-cu ilin doqquz ayı ərzində “Aqrolizinq” ASC-nin xəttilə 225 fiziki və ya 

hüquqi şəxs 483 kənd təsərrüfatı texnikasını lizinq yolu ilə əldə edib. 

 	 Bu dövr ərzində Aqrar Kredit və İnkişaf Agentliyi tərəfindən isə 81 təchizatçı 

vasitəsilə 2448 kənd təsərrüfatı texnikası 1037 hüquqi və fiziki şəxsə satılıb.

(Cədvəl 5).

Cədvəl 5. Lizinqə verilmiş kənd təsərrüfatı texnikası (ədəd)

Texnikanın adı
Cəmi 2019-cu ilin yanvar-

sentyabr ayları ərzində 

lizinqə verilib(2005 - 30.09.2019)

Cəmi 36556 2931

Taxılyığan kombayn 1019 135

Pambıqyığan kombayn 222 0

Traktor 10711 588

Digər texnikalar 24604 2208

Mənbə: Kənd Təsərrüfatı Nazirliyi 

 	 2019-cu ilin yanvar-sentyabr ayları ərzində “Aqrolizinq” ASC tərəfindən 111.0 

min ton mineral gübrə, 195.2 min litr pestisid güzəştli şərtlərlə satılıb.

 	 2019-cu ilin yanvar-sentyabr ayları üzrə Aqrar Kredit və İnkişaf Agentliyi 

tərəfindən 57 rayonda aqrar sektorda fəaliyyət göstərən 536 hüquqi və fiziki şəxsə 

16.24 milyon manat məbləğində güzəştli kreditlər verilib. Güzəştli kreditlərin 

verilməsi nəticəsində 539 daimi və müvəqqəti iş yeri açılıb.

Kənd təsərrüfatı
                    sahəsi üzrə təlim və məsləhət xidmətləri

	 Bu ilin sentyabr ayı ərzində kənd təsərrüfatı və subsidiyalar üzrə 1641 təlim 

keçirilib, bu təlimlərdə 25592 nəfər iştirak edib. Ayrı-ayrılıqda kənd təsərrüfatı üzrə 

63 (911 iştirakçı), subsidiyalarla bağlı 1578 (24681 iştirakçı) təlim keçirilib (Cədvəl 6).  

Cədvəl 6. Kənd təsərrüfatı üzrə keçirilən təlimlər

Təlim keçən qurumlar
Cəmi

(01.01.2019-30.09.2019)
2019-cu ilin sentyabr ayı

Təlimlər İştirakçılar Təlimlər İştirakçılar

Aqrar Xidmətlər Agentliyi 574 8427 50 670

Heyvandarlıq ETİ 104 1,860 - -

Azərbaycan Dövlət Aqrar Universiteti 98 1,830 - -

Əkinçilik ETİ 73 1,550 - -

Üzümçülük və Şərabçılıq ETİ 36 572 1 20

Tərəvəzçilik ETİ 34 584 - -

Aqrar Tədqiqatlar Mərkəzi 33 944 7 50

Aqrar Kredit və İnkişaf Agentliyi 33 932 4 150

Aqrolizinq ASC 32 941 - -

Bitki Mühafizə və Texniki Bitkilər ETİ 27 574 - -

Meyvəçilik və Çayçılıq ETİ 25 545 1 21

Gəncə RAEİM 23 285 - -

Salyan RAEİM 18 375 - -

Tərtər RAEİM 17 355 - -

Beyləqan RAEİM 15 224 - -

Lənkəran RAEİM 14 375 - -

Digər 13 217 - -

Quba RAEİM 9 214 - -

Şəki RAEİM 9 177 - -

Kürdəmir RAEİM 7 233 - -

Dövlət Aqrar Ticarət Şirkəti 5 200 - -

Baytarlıq ETİ 4 107 - -

Nar İstehsalçıları və İxracatçıları Assosiasiyası 2 52 - -

Dövlət Toxum Fondu və Tərəvəzçilik ETİ 2 45 - -

Elmi-Tədqiqat Bitki Mühafizə İnstitutu 2 46 - -

Cəmi 1209 21664 63 911
Mənbə: Kənd Təsərrüfatı Nazirliyi

Ümumilikdə 01.11.2018-ci il tarixdən 30.09.2019-cu il tarixinədək kənd təsərrüfatı üzrə 1438 təlim keçirilib.

Xəbərlər

ZAQATALADA II BEYNƏLXALQ FINDIQ, QOZ VƏ ŞABALID 
FESTİVALI KEÇİRİLDİ 

Sentyabrın 28-dən 30-dək Zaqatala rayonunda II Beynəlxalq fındıq, qoz və 

şabalıd festivalı keçirilib.

Zaqatala Rayon İcra Hakimiyyətinin təşkilatçılığı, Kənd Təsərrüfatı və Mədəniyyət 

nazirliklərinin, Kənd Təsərrüfatı Nazirliyinin tabeliyindəki “Aqrar Tədarük və Təchizat” 

ASC-nin və Azərbaycan Fındıq İstehsalçıları və İxracatçıları Assosiasiyasının dəstəyi 

ilə reallaşan festivalın keçirilməsində əsas məqsəd ölkəmizin, eləcə də Zaqatala 

rayonunun iqtisadi, mədəni və turizm potensialının nümayiş etdirilməsi, rayonun 

kənd təsərrüfatı üçün ənənəvi sahələrdən olan fındıqçılığın, həmçinin qərzəkli 

meyvəçiliyin daha geniş təbliğ edilməsidir.

Festivalın rəsmi açılış mərasimində Kənd Təsərrüfatı naziri İnam Kərimov, 

İqtisadiyyat nazirinin müavini Sahib Məmmədov, Mədəniyyət Nazirliyinin, 

“Meliorasiya və Su Təsərrüfatı” ASC-nin və digər dövlət qurumlarının rəsmiləri, Milli 

Məclisin deputatları, ölkəmizdə fəaliyyət göstərən səfirliklərin nümayəndələri, 

qonşu rayonların icra hakimiyyətlərinin başçıları, fındıq istehsalçıları və ixracatçıları, 

rayon sakinləri və şəhərin qonaqları iştirak ediblər.

Rayon rəhbərliyi və qonaqlar əvvəlcə Ulu Öndərin abidəsi önünə gül dəstələri 

düzüb, Heydər Əliyev Mərkəzi ilə tanış olublar. Sonra Zaqatala Bölgə Təcrübə 

Stansiyasının “Pərzivan” ərazisindəki fındıq bağına və “Karaca fındıq” MMC-nin 

fındıq emalı zavoduna baxış keçirilib.

Zaqatala şəhərindəki “Dədə Qorqud” meydanında keçirilən festivalın rəsmi açılış 

mərasimində Rayon İcra Hakimiyyətinin başçısı Mübariz Əhmədzadə çıxış edərək 

Prezident İlham Əliyevin rəhbərliyi ilə son illər respublikamızda sosial-iqtisadi 

sahədə qazanılan uğurlar barədə danışıb. Bildirib ki, ixrac edilən kənd təsərrüfatı 

məhsulları arasında fındıqçılıq hazırda ikinci yerdədir. Zaqatalada isə fındıqçılığın 

çox böyük potensialı var. Hələ 1929-cu ildə rayonda SSRİ məkanında yeganə olan 

fındıq emalı zavodu fəaliyyətə başlayıb. Zavodda istehsal olunan fındıq və konserv 

məhsulları bütün sovet respublikalarına, həmçinin bir sıra Avropa ölkələrinə ixrac 

edilib. 1932-ci ildə isə Zaqatalada ilk fındıqçılıq sovxozu yaradılıb.

M.Əhmədzadə qeyd edib ki, Prezident İlham Əliyevin kənd təsərrüfatının ixrac 

potensialı yüksək sahələrindən olan fındıqçılığın inkişaf etdirilməsi ilə bağlı verdiyi 

tapşırıqların icrasını təmin etmək məqsədi ilə son illər Zaqatala rayonunda da 

yeni fındıq bağlarının salınması istiqamətində davamlı iş aparılır. Belə ki, son dörd 

ildə fındıq bağlarının ümumi sahəsi 9 575 hektardan 19 760 hektara çatdırılıb, qoz 

və şabalıd sahələri genişləndirilib. 2015-ci ildə rayonda 9 283 ton fındıq istehsal 

olunduğu halda, 2018-ci ildə istehsalın həcmi 15 069 tona çatıb. Ötən il Zaqatalanın 

emal müəssisələri tərəfindən 72 059 000 manat dəyərində fındıq məhsulları ixrac 

edilib.

Diqqətə çatdırılıb ki, 2018-ci ildə rayonda, həmçinin 783 ton qoz və 141 ton şabalıd 

istehsal olunub.

Kənd Təsərrüfatı naziri İnam Kərimov çıxış edərək, aqrar sahənin, o cümlədən kənd 

təsərrüfatının ənənəvi sahələrinin inkişafı üçün dövlətimiz tərəfindən sistemli 

tədbirlərin həyata keçirildiyini bildirib. Diqqətə çatdırıb ki, bu gün Azərbaycanda 80 

min hektardan çox qərzəkli meyvə bağları var. Son 5 ildə bağların ümumi sahəsi iki 

dəfəyədək artıb. Azərbaycan bu gün dünyanın üçüncü fındıq istehsalçısıdır.

Ölkənin müxtəlif regionlarında aqrar sahə üzrə keçirilən festivalların əhəmiyyətini 

yüksək qiymətləndirən nazir deyib: “Bu gün fermerlər özlərinin məhsul bayramını 

qeyd edirlər. Bu bayram onların il boyu çəkdikləri əməyin, əziyyətlərinin qeyd 

olunması mərasimidir. Festivala dəvət olunanlar, həmçinin rayon sakinləri məhz 

fermerlərimizin uğurlarına həmrəy olmaq, sevinclərinə şərik çıxmaq üçün bu 

bayrama toplaşıblar. İnanırıq ki, gələn il fermerlərimizin nailiyyətləri builkindən də 

çox olacaq”.

Mərasimdə çıxış edən İqtisadiyyat nazirinin müavini Sahib Məmmədov festival 

iştirakçılarını əlamətdar bayram münasibətilə təbrik edərək deyib: “Şimal-qərb 

bölgəsinin brendinə çevrilmiş fındıq, qoz, şabalıd və digər qərzəkli məhsullar bu 

gün Azərbaycanı dünyada təşviq edir. “Made in Azərbaycan” brendi altında xarici 

bazarlara ixrac olunan bu məhsullar sözsüz ki, ölkəmizin şan-şöhrətinin dünyada 

tanıdılmasına bir töhfə verir. Bu cür tədbirlərin keçirilməsi bölgələrin mövcud 

potensialının təşviq və təbliğ olunmasında çox böyük əhəmiyyət kəsb edir. Belə 

tədbirlər yerli fermerləri daha çox məhsul istehsal etmələri üçün bir növ ruhlandırır. 

Hesab edirik ki, bu tədbirlərin keçirilməsi regionlarımızın inkişafı sahəsində həyata 

keçirilən uğurlu siyasətə bir təkandır”.

Mədəniyyət Nazirliyinin mərasimdə çıxış edən nümayəndəsi Seymur Həsənov 

belə festivalların Azərbaycanda turizmin inkişafına da müsbət təsir göstərdiyini 

vurğulayıb.

Rəsmi açılış mərasimindən sonra festival iştirakçıları fındıq, qoz və şabalıddan 

hazırlanmış əl işləri, rəsm və tətbiqi sənət nümunələrindən ibarət sərgilərə baxıb, 

fındıq emalı və ixracı ilə məşğul olan müəssisələrin istehsal etdiyi məhsullarla 

tanış olublar. Meydanda təşkil olunan yarmarkada fındıq, qoz və şabalıdın müxtəlif 

növləri nümayiş etdirilib. Festivalın birinci günü Heydər Parkında təşkil olunan 

konsert proqramı ilə başa çatıb.

Festivalın ikinci günü Heydər Əliyev Mərkəzində fındıq və digər qərzəkli bitkilərin 

istehsalı, bu sahənin inkişafının perspektivlərinə həsr olunan simpozium keçirilib, 

sonuncu gün qərzəkli meyvələrin satış yarmarkası təşkil olunub.

GÖYÇAYDA “NARÇILIĞIN İNKİŞAFI: QARŞIDA DURAN VƏZİFƏLƏR”
MÖVZUSUNDA RESPUBLİKA MÜŞAVİRƏSİ KEÇİRİLİB

Sentyabrın 27-də Göyçay rayonunda Kənd Təsərrüfatı naziri İnam Kərimovun 

sədrliyi ilə “Narçılığın inkişafı: qarşıda duran vəzifələr” mövzusunda Respublika 

Müşavirəsi keçirilib. 

Heydər Əliyev Mərkəzində keçirilən müşavirədə Kənd Təsərrüfatı Nazirliyi Aparatının 

nümayəndələri, müxtəlif rayonların icra hakimiyyəti strukturlarının məsul şəxsləri, 

nazirliyin tabeli qurumlarının və Dövlət Aqrar İnkişaf mərkəzlərinin direktorları, 

Elmi-Tədqiqat institutlarının nümayəndələri, Azərbaycan Nar İstehsalçıları və 

İxracatçıları Assosiasiyasının üzvləri, respublikamızın 8 rayonunda nar istehsalı ilə 

məşğul olan 220-yə yaxın fermer iştirak edib.

Tədbiri giriş sözü ilə açan Göyçay Rayon İcra Hakimiyyətinin başçısı Mehdi Səlimzadə 

bildirib ki, əsası Ulu Öndər Heydər Əliyev tərəfindən qoyulan aqrar sektorda islahatlar 

Azərbaycan Respublikasının Prezidenti cənab İlham Əliyev tərəfindən uğurla 

davam etdirilir. O qeyd edib ki, həyata keçirilən tədbirlər qeyri-neft sektorunun 

aparıcı sahəsi olan aqrar sahədə davamlı inkişafa real zəmin yaradıb, son illərdə bu 

sahədə nəzərəçarpacaq artım qeydə alınıb. İcra Hakimiyyətinin başçısı əlavə edib 

ki, kənd təsərrüfatı sahəsinə xüsusi diqqət fermerlərin bu sahəyə marağının daha 

da artmasına səbəb olub: “Son illərdə Göyçay rayonunda narçılıq inkişaf etdirilir. 

Rayonumuzda 1000 hektar sahədə yeni nar bağları salınıb. Respublikada tədarük 

olunan nar məhsulunun 20%-i Göyçayın payına düşür. Ötən il Göyçayda 31103 ton 

nar istehsal edilib ki, nəticədə fermerlərimiz nar istehsalından 20 milyon manat 

vəsait əldə edib. Hər il rayonumuzda nar festivalının keçirilməsi bu gəlirli sahənin 

inkişafına öz töhfəsini verir”.

Kənd Təsərrüfatı naziri İnam Kərimov müşavirədə çıxış edərək qeyd edib ki, 

Azərbaycan Respublikasının Prezidenti cənab İlham Əliyev tərəfindən aqrar 

sahənin inkişafı prioritet istiqamətlərdən biri kimi elan edilib. Nazir bildirib ki, 

həyata keçirilən tədbirlər nəticəsində aqrar sahədə inkişaf tempi davam edir: 

“Cənab Prezident tərəfindən həyata keçirilən aqrar islahatlar kənd təsərrüfatının 

daha da inkişafını nəzərdə tutur. Aqrar sahənin, o cümlədən narçılığın inkişafı üçün 

dövlətimiz tərəfindən sistemli dəstək tədbirləri həyata keçirilir, bu sahənin inkişafı 

üçün subsidiyalar verilir. Göstərilən çoxşaxəli dövlət dəstəyi tədbirləri nəticəsində 

aqrar sahədə davamlı inkişaf təmin edilib. 2018-ci ildə olduğu kimi 2019-cu ildə də 

aqrar sektorda artım 6%-dən yüksək olub. Təkcə bu ilin ilk 6 ayı ərzində əvvəlki ilin

müvafiq dövrü ilə müqayisədə kənd təsərrüfatının ümumi istehsal həcmi 13 faiz 

artıb ki, bu da rekord göstəricilərdən biridir”.

Azərbaycanda narçılığın zəngin tarixi ənənəyə və böyük potensiala malik olduğunu 

bildirən Kənd Təsərrüfatı naziri bu sahənin inkişaf etdirilməsi ilə bağlı cənab 

Prezident İlham Əliyev tərəfindən mühüm tapşırıqların verildiyini deyib: “Azərbaycan 

Respublikasının Prezidenti cənab İlham Əliyevin tapşırıqlarına əsasən son illərdə 

aqrar sahədə ixracyönümlü məhsulların istehsalının təşviqi istiqamətində həyata 

keçirilən tədbirlər ölkədə ənənəvi kənd təsərrüfatı sahələrinin inkişafında mühüm 

nəticələrin əldə olunmasına səbəb olub, bölgələrdə əhalinin məşğulluğunun 

artırılmasına və yoxsulluq səviyyəsinin azaldılmasına etibarlı zəmin yaranıb”.

Nazir qeyd edib ki, respublikada müxtəlif meyvə bitkilərinin becərilməsi üçün 

əlverişli təbii iqlim şəraitinin və ənənələrin mövcudluğu, bu sahənin yüksək 

iqtisadi səmərəliliyi və ixrac potensialının olması meyvəçiliyin, həmçinin narçılığın 

inkişaf etdirilməsini zəruri edir: “Azərbaycan nar müxtəlifliyi və nar sortlarının 

miqdarına görə dünyada birinci yerdədir. Respublikada “Çəhrayı gülöyşə”, “Bala 

Mürsəl”, “Azərbaycan gülöyşəsi”, “Nazikqabıq”, “Vələs”, “İri gilə” və s. sortlar becərilir. 

Çox sevindirici haldır ki, aqrar sahənin bütün sahələrində olduğu kimi narçılıqda 

da inkişaf müşahidə edilir. Hazırda narın əkin sahəsi təxminən 23 min hektara, 

nar istehsalı 155 min tona çatdırılıb. Bununla belə əkin sahəsinə görə əldə edilən 

məhsuldarlıq bizi qane edə bilməz. Nar istehsalına görə hər hektardan məhsuldarlıq 

təxminən 7 ton təşkil edir. Bizim hədəfimiz isə məhsuldarlığı hər hektardan 15 tona 

çatdırmaqdır”.

Nazir İnam Kərimov əlavə edib ki, Azərbaycan Respublikası Prezidentinin 2019-cu 

il 27 iyun tarixli 759 nömrəli Fərmanı ilə təsdiq edilmiş “Kənd təsərrüfatı məhsulları 

istehsalının subsidiyalaşdırılması Qaydası”na müvafiq olaraq qərzəklilər daxil 

edilmədən intensiv meyvə bağlarına, həmçinin intensiv nar bağlarına bağın 

salındığı ilk 4 il ərzində hər il hektara 800 manat, sonrakı illərdə isə 240 manat 

əkin subsidiyası ödəniləcək. İntensiv meyvə bağları üzrə subsidiyalar 2019-cu ildən 

başlayaraq salınmış bağlara da şamil ediləcək.

Nazir çıxışında Azərbaycanda narçılığın inkişafı istiqamətində görülən kompleks 

tədbirlərə toxunub. O, gələn il nar mövsümünə hazırlıq və qarşıda duran 

vəzifələr, narçılığın inkişafı, hədəflər və perspektivlər, eləcə də kənd təsərrüfatının 

inkişafı istiqamətində görülən işlər, qarşıda duran vəzifələr barədə fermerləri 

məlumatlandırıb.

Müşavirədə 2019-cu ildə Azərbaycanda narçılığın inkişafında oynadığı rola 

görə 7 fermerə Kənd Təsərrüfatı Nazirliyinin təşəkkürnaməsi təqdim olunub. 

Təşəkkürnamələri fermerlərə Kənd Təsərrüfatı naziri İnam Kərimov, Göyçay Rayon 

İcra Hakimiyyətinin başçısı Mehdi Səlimov və Azərbaycan Nar İstehsalçıları və 

İxracatçıları Assosiasiyasının sədri Fərhad Qaraşov təqdim ediblər.

Daha sonra müşavirədə Kənd Təsərrüfatı Nazirliyinin Meyvəçilik və tərəvəzçilik 

şöbəsinin müdiri Tofiq Rzayev ölkədə nar yetişdirilməsində mövcud vəziyyətdən 

danışıb, Azərbaycan Nar İstehsalçıları və İxracatçıları Assosiasiyasının sədri Fərhad 

Qaraşov isə Assosiasiyanın fəaliyyəti barədə tədbir iştirakçılarına məlumat verib.

Göyçaylı narçı-fermer Eyvaz Səmədov isə narçılığın inkişafı ilə bağlı fikirlərini 

bölüşüb.

Müşavirədə narçılığın inkişafı, nar tingləri ilə təminat, yeni nar bağlarının salınması, 

mövcud ənənəvi nar bağlarının intensiv bağçılıqla tədricən əvəzlənməsi, yeni 

məhsuldar və keyfiyyətli sortlar üzrə tingçiliyin inkişaf etdirilməsi, narçılığın regionlar 

üzrə ixtisaslaşması, nar istehsalı və emalı sahəsində innovativ texnologiyaların 

genişləndirilməsi, mövcud soyuducu anbar sistemlərinin imkanlarının artırılması, 

ekoloji təmiz məhsulların istehsalının stimullaşdırılması ətrafında fikir mübadiləsi 

aparılıb, fermerlərin təklifləri qeydiyyata alınıb.

Müzakirələrin sonunda bu formatda görüşlərin davam etdiriləcəyi, 

qaldırılan məsələlərin həlli istiqamətində görülən işlər barədə fermerlərin 

məlumatlandırılacağı bildirilib.

KƏND TƏSƏRRÜFATI NAZİRLİYİNİN 
DƏSTƏKLƏDİYİ İLK AQROBİZNES

DƏYƏR ZƏNCİRİ LAYİHƏLƏRİ FƏALİYYƏTƏ BAŞLAYIB

Sentyabrın 17-də Samux rayonunda Kənd Təsərrüfatı Nazirliyinin aqrar biznes 

sahəsində dəyər zəncirlərinin inkişafı məqsədi ilə dəstəklədiyi ilk dəyər zənciri 

layihələrinin açılış mərasimi keçirilib. Mərasimdə Azərbaycan Respublikasının 

Kənd Təsərrüfatı naziri İnam Kərimov, Samux Rayon İcra Hakimiyyətinin başçısı 

Alı Qocayev, nazirliyin müvafiq strukturlarının rəhbərləri və nümayəndələri 

iştirak ediblər.

Tədbir iştirakçıları əvvəlcə rayonun Çobanabdallı kəndində Tərəvəz Toxumu Emalı 

Müəssisəsinin fəaliyyəti ilə tanış olublar. Bildirilib ki, Samuxda fəaliyyətə başlayan 

ilk aqrobiznes dəyər zənciri layihələrinin hər birində 20-dək fermerlə emalçının 

tərəfdaşlığı nəzərdə tutulub. Bu layihələr təkcə rayon fermerləri və onların 

məhsullarının istehlakçıları üçün deyil, ölkə üçün böyük əhəmiyyət daşıyır.

“Tarladan süfrəyə” prinsipi ilə qurulmuş, istehsalçı-emalçı-satıcı-istehlakçı 

əlaqələrinin fasiləsiz təmini məqsədi daşıyan dəyər zənciri layihələri nazirliyin 

Dünya Bankı ilə birgə həyata keçirdiyi “Kənd Təsərrüfatının Rəqabət Qabiliyyətinin 

Gücləndirilməsi” Layihəsi çərçivəsində maliyyələşdirilir.

Aqrar Kredit və İnkişaf Agentiyinin sədri Mirzə Əliyev bildirib ki, dəyər zənciri 

layihələri Azərbaycan dövlətinin aqrar biznesə investisiyasıdır. Layihənin dəyərinin 

tam yarısını dövlət maliyyələşdirib və bu vəsait dəyər zəncirinin zəif halqalarının 

qurulmasına və möhkəmləndirilməsinə yönəldilib. Layihə çərçivəsində fermerlərin 

kənd təsərrüfatı məhsullarının istehsalı üçün müasir və innovativ avadanlıqlar 

almalarına, sahələrinin lazım olan su və aqrotexniki qulluq vasitələri ilə təmin 

olunmasına, emal etdikləri məhsulu qablaşdıraraq bazara çıxarmalarına dəstək 

verilir.

“Samux rayonunda tərəvəz toxumçuluğunun inkişafı” layihəsi rayonun bir neçə 

kəndinin əhalisinin əsas məşğuliyyəti olan toxumçuluğun müasir tələblərə və 

standartlara uyğun təşkilini, ölkə fermerlərini yüksək keyfiyyətli yerli tərəvəz 

toxumları ilə təmin etməyi, “Made in Azerbaijan” nişanı ilə tərəvəz toxumlarının ixrac 

edilməsini nəzərdə tutur. Çobanabdallı kəndində ən müasir avadanlıqlar əsasında 

qurulmuş tərəvəz toxumları emalı və qablaşdırılması müəssisəsi il ərzində 300 ton 

toxum emalını planlaşdırır.

Layihəyə cəlb olunan toxumçularla görüşən Kənd Təsərrüfatı naziri İnam Kərimov 

qeyd edib ki, məhsuldarlığı artırmaq üçün fermerləri keyfiyyətli toxumla təmin 

etmək ən vacib şərtlərdəndir. Bununla yanaşı, fermerlər də aqrotexniki qaydalara 

düzgün riayət etməlidir: “Kənd təsərrüfatının bütün sahələrində olduğu kimi 

toxumçuluğun inkişafına mühüm diqqət yetirilir. Fermerlərin keyfiyyətli toxumlarla 

təminatı istiqamətində mühüm tədbirlər həyata keçirilir. Bildiyiniz kimi, Cənab 

Prezident İlham Əliyev tərəfindən yeni subsidiya qaydaları təsdiqlənib. Yeni 

subsidiya qaydalarında həm tərəvəz, həm də toxumçuluq sahəsi üzrə subsidiyalar 

nəzərdə tutulub”.

Daha sonra Kənd Təsərrüfatı naziri İnam Kərimov “Samux rayonunda meyvə qurusu 

istehsalı” müəssisəsinə baş çəkib. Bildirilib ki, bu layihənin yekun məhsulu olan 

kişmişin istehsalı həm idxalı əvəzləmək, həm də ixraca yönləndirilmək məqsədi 

daşıyır. Yerli fermerlərin yetişdirdikləri kişmiş sortundan olan üzüm ən müasir 

üsullarla qurudularaq qablaşdırılacaq və satışa yönləndiriləcək. Müəssisədə emal 

olunan kişmişin üstünlüyü onun ənənəvi üsulla qələvi və kükürdlə deyil, ozon üsulu 

ilə emal edilməsindədir. Nəticədə həm yerli, həm də xarici istehlakçılar orqanik, 

sağlam məhsulla təmin ediləcək. Müəssisənin illik istehsal gücü 250 tondan 

artıqdır.

Qeyd edək ki, Kənd Təsərrüfatı Nazirliyi 22 aqrobiznes dəyər zənciri yaratmağı 

nəzərdə tutur.

NAZİR İNAM KƏRİMOV AZƏRBAYCAN
 DÖVLƏT AQRAR UNİVERSİTETİNDƏ

TƏHSİLİN TƏŞKİLİ PROSESİ İLƏ TANIŞ OLUB

Kənd Təsərrüfatı naziri İnam Kərimov 2019/2020 tədris ilinin başlanması 

münasibətilə sentyabrın 17-də Azərbaycan Dövlət Aqrar Universitetində (ADAU) 

tələbələrlə görüşüb. Görüşdə Gəncə Şəhər İcra Hakimiyyətinin başçısı Niyazi 

Bayramov, nazirliyin müvafiq strukturlarının rəhbərləri iştirak ediblər.

Tədbiri giriş sözü ilə açan İnam Kərimov bildirib ki, Azərbaycan Respublikasının 

Prezidenti cənab İlham Əliyev tərəfindən aqrar sahənin inkişafı prioritet 

istiqamətlərdən biri kimi elan edilib. Kənd təsərrüfatının inkişafı üçün dövlət 

tərəfindən dəstək tədbirləri həyata keçirilir, fermerlərə subsidiyalar və güzəştli 

kreditlər verilir: “Həyata keçirilən tədbirlər nəticəsində aqrar sahədə inkişaf tempi 

davam edir. Dövlət tərəfindən göstərilən dəstək nəticəsində bu ilin ilk 6 ayı ərzində 

əvvəlki ilin müvafiq dövrü ilə müqayisədə kənd təsərrüfatının ümumi istehsal 

həcmi 13 faiz artıb”.

Kənd təsərrüfatının intensiv inkişafının peşəkar kadrlardan birbaşa asılı olduğunu 

deyən nazir qeyd edib ki, aqrar sahənin təməl şərtlərindən biri savadlı, müasir 

dünyagörüşlü mütəxəssislər yetişdirməkdir: “Aqrar sahə dövlət dəstəyi ilə yanaşı, bu 

sahədə çalışan insanların, fermerlərin əməyi sayəsində inkişaf edir. Bütün dünyada 

olduğu kimi, Azərbaycanda da aqrar sahədə məhsuldarlığın artmasına imkan 

verən müasir texnika və texnologiyalardan səmərəli istifadə etmək bacarığına 

malik peşəkar kadrlara ehtiyac getdikcə artır. Məhz bu baxımdan zəngin tarix 

və ənənələrə malik, yüksək ixtisaslı kənd təsərrüfatı mütəxəssisləri hazırlayan 

Azərbaycan Dövlət Aqrar Universiteti ali təhsil məkanında xüsusi yeri və çəkisi ilə 

seçilir. Bu gün aqrar ixtisas və peşələr ən çox nüfuz qazanan ixtisaslardan sayılır. 

Azərbaycanda ən çox tələb olunan ixtisaslar aqrar sahə ilə bağlıdır. Son illər ərzində 

Azərbaycan Respublikasının Prezidenti cənab İlham Əliyevin kənd təsərrüfatı 

sektoruna, aqrar təhsil və elminə diqqəti və qayğısı sayəsində Universitetin maddi-

texniki bazası əhəmiyyətli dərəcədə möhkəmləndirilib, tədris korpusları əsaslı təmir 

olunub, yeni təsisatlar qurulub. Universitetdə aqrar sahədə çalışan yüksəkixtisaslı 

kadrların yetişdirilməsi üçün bütün şərait mövcuddur”.

Gəncə Şəhər İcra Hakimiyyətinin başçısı Niyazi Bayramov çıxışında Ulu Öndər 

Heydər Əliyevin təhsil sahəsində başlatdığı islahatların Azərbaycan Respublikasının 

Prezidenti cənab İlham Əliyev tərəfindən uğurla davam etdirildiyini vurğulayıb. 

Məzunlara uğur arzulayan icra hakimiyyətinin başçısı vurğulayıb ki, aqrar sahənin 

inkişafı həm də ADAU-da hazırlanan kadrların yüksək təhsil alması ilə bağlıdır.

Ali təhsil müəssisəsinin rektoru, AMEA-nın müxbir üzvü, professor İbrahim Cəfərov 

son illərdə universitetdə kənd təsərrüfatı və dövlət sifarişli ixtisaslar üzrə təhsil 

alanların sayının əhəmiyyətli dərəcədə artmasını təqdirəlayiq hal kimi qiymətləndirib. 

İbrahim Cəfərov universitetin maddi-texniki bazasının müasirləşdirilməsi və 

rəqabətədavamlı kadr hazırlığının təmin edilməsi, eləcə də yeni dərs ilinə hazırlıqla 

bağlı görülən işlər barədə ətraflı məlumat verib. Rektor mövcud mütəxəssislərin 

peşə hazırlığının artırılmasının daim diqqət mərkəzində saxlanıldığını deyib, 

tələbələrin müasir standartlara cavab verən təlim proqramlarına cəlb olunduğunu 

vurğulayıb.

Daha sonra nazir İnam Kərimov kənd təsərrüfatı və qeyri-kənd təsərrüfatı ixtisasları 

üzrə yüksək balla ADAU-ya qəbul olunan tələbələrlə görüşüb. Qəbul imtahanında 

yüksək nəticə əldə edən tələbələrə mükafatlar verilib. Tədbirdə çıxış edən 

tələbə və valideynlər aqrar təhsilə göstərdiyi diqqət və qayğıya görə Azərbaycan 

Respublikasının Prezidenti cənab İlham Əliyevə dərin minnətdarlıqlarını bildiriblər.

İnam Kərimov ADAU-nun Mühəndislik fakültəsinin əsaslı təmir olunmuş mərtəbəsi, 

“Erasmus+” proqramı çərçivəsində “Nizami” layihəsi üzrə doktorant mərkəzi, 

Elektron Energetika Laboratoriyası, Təlim-Məsləhət Mərkəzi, Biotexnologiya və 

biokimya laboratoriyası, Bitkiçilik auditoriyası, Baytarlıq Təbabəti və Zoomühəndislik 

fakültəsində elmi-tədqiqat, balıqyetişdirmə laboratoriyalarına baxış keçirib.

Yeni fəaliyyətə başlayan ADAU TV internet televiziyasının studiyası ilə tanış olan 

nazir kollektivə uğur diləyib.

Daha sonra İ.Kərimov 1034 yerlik Tələbə Evində tələbələr üçün yaradılan şəraitlə 

tanış olub. Nazir Aqrotexnologiya fakültəsinə, Magistr Hazırlığı Mərkəzinə, Aqrar 

İqtisadiyyat fakültəsinə, eləcə də tədris-təcrübə təsərrüfatında heyvan kəsimi 

məntəqəsinə, tədris-təcrübə fermasına baş çəkib. Təsərrüfatda görülən işlər, 

tələbələrin təcrübi biliklər əldə etmələri üçün yaradılan şərait barədə nazirə 

məlumat verilib. İnam Kərimov ADAU-nun tədris-təcrübə təsərrüfatının maddi-

texniki bazasının təkmilləşdirilməsinin daim diqqət mərkəzində saxlandığını deyib.

Kənd Təsərrüfatı naziri, həmçinin ADAU-nun yeni tədris korpusunun tikinti işləri ilə 

maraqlanıb.

Qeyd edək ki, 2017/2018-ci tədris ilində Azərbaycan Dövlət Aqrar Universitetinə 

1185, 2018/2019-cu tədris ilində 1292 tələbə qəbul olunub. Bu il universitet tarixində 

ilk dəfə olaraq tələbə qəbulu ən yüksək həddə - 1315 nəfərə çatıb. 2019/2020 tədris 

ilində bu ali təhsil ocağına tələbə qəbulu planı 92% yerinə yetirilib.

Ali məktəblərə qəbul imtahanlarında 400 baldan yuxarı toplamış və Azərbaycan 

Dövlət Aqrar Universitetinin kənd təsərrüfatı ixtisaslarını seçmiş tələbələrə 100 

manat, 500 baldan yuxarı toplamış tələbələrə isə 200 manat əlavə təqaüd verilir.



21

ZƏRDAB RAYONUNDA “BARAMA-2020: 
QARŞIDA DURAN "VƏZİFƏLƏR”

MÖVZUSUNDA RESPUBLİKA MÜŞAVİRƏSİ KEÇİRİLİB

Sentyabrın 13-də Zərdab rayonunda “Barama-2020: qarşıda duran vəzifələr” 

mövzusunda Respublika Müşavirəsi keçirilib. Heydər Əliyev Mərkəzində 

keçirilən müşavirədə Kənd Təsərrüfatı Nazirliyi Aparatının nümayəndələri, 

müxtəlif rayonların icra hakimiyyəti strukturlarının məsul şəxsləri, nazirliyin 

tabeli qurumlarının və Dövlət Aqrar İnkişaf mərkəzlərinin direktorları, Elmi-

Tədqiqat institutlarının nümayəndələri, Azərbaycanın 38 rayonunda barama 

istehsalı ilə məşğul olan kümçülər iştirak edib.

Tədbiri giriş sözü ilə açan Zərdab Rayon İcra Hakimiyyətinin başçısı Lütvəli Babayev 

son illərdə rayonun sosial-iqtisadi inkişafı istiqamətində görülən işlər barədə 

məlumat verib. İcra hakimiyyətinin başçısı bildirib ki, Azərbaycan Respublikasının 

Prezidenti cənab İlham Əliyevin regionların sosial-iqtisadi inkişafına göstərdiyi 

diqqət və qayğı sayəsində ölkəmizin bütün bölgələri kimi Zərdab rayonunda da 

abadlıq-quruculuq işləri həyata keçirilib: “Aqrar sahənin inkişafı ilə bağlı dövlət başçısı 

tərəfindən imzalanmış sərəncamların, verilmiş tapşırıqların icrası istiqamətində 

də Zərdab rayonunda xeyli işlər görülüb. Taxıl, pambıq, çəltik, şəkər çuğunduru və 

digər kənd təsərrüfatı məhsullarının istehsalı sahəsində yüksək nəticələr əldə edilib. 

Ölkə başçısının 27 noyabr 2017-ci il tarixli Sərəncamı ilə təsdiq edilmiş “Azərbaycan 

Respublikasında baramaçılığın və ipəkçiliyin inkişafına dair 2018-2025-ci illər üzrə 

Dövlət Proqramı”nın icrası istiqamətində rayonda həyata keçirilən məqsədyönlü 

tədbirlər nəticəsində baramaçılıq sahəsində yüksək nailiyyətlər əldə edilib. Belə 

ki, 2019-cu il ərzində rayon üzrə yay baraması ilə birlikdə barama tədarükü 2016-cı 

ilə nisbətən 12,5 dəfə artaraq 71 ton 539 kiloqram təşkil edib ki, bu da respublika 

göstəricisinin 11,2 faizini təşkil edir. Zərdab rayonu barama tədarükü sahəsində son 

4 ildə yüksək nəticələrə nail olmaqla respublikada liderliyini qoruyub saxlayıb”.

Kənd Təsərrüfatı naziri İnam Kərimov müşavirədə çıxış edərək qeyd edib ki, 

Azərbaycan Respublikasının Prezidenti cənab İlham Əliyev tərəfindən aqrar 

sahənin inkişafı prioritet istiqamətlərdən biri kimi elan edilib. Nazir bildirib ki, 

həyata keçirilən tədbirlər nəticəsində aqrar sahədə inkişaf tempi davam edir: 

“Cənab Prezident tərəfindən həyata keçirilən aqrar islahatlar kənd təsərrüfatının 

daha da inkişafını nəzərdə tutur. Aqrar sahənin, o cümlədən baramaçılığın inkişafı 

üçün dövlətimiz tərəfindən sistemli dəstək tədbirləri həyata keçirilir, bu sahənin 

inkişafı üçün subsidiyalar verilir. Dövlət tərəfindən göstərilən dəstək nəticəsində 

aqrar sahədə müsbət inkişaf dinamikası bu il də davam edib. İlin ilk 6 ayı ərzində 

əvvəlki ilin müvafiq dövrü ilə müqayisədə kənd təsərrüfatının ümumi istehsal 

həcmi 13 faiz, o cümlədən bitkiçilik məhsullarının istehsalı 25,6 faiz, heyvandarlıq 

məhsullarının istehsalı isə 2,9 faiz artıb”.

Nazir 2019-cu ilin barama mövsümünün müsbət göstəricilərlə yadda qaldığını 

deyib: “Çox sevindirici haldır ki, aqrar sahənin bütün sahələrində olduğu kimi 

baramaçılıqda da inkişaf müşahidə edilir. Bu il 641 ton barama tədarük olunub ki, 

bu da 25% artım deməkdir”.

Azərbaycanda baramaçılığın və ipəkçiliyin zəngin tarixi ənənəyə və böyük 

potensiala malik olduğunu bildirən Kənd Təsərrüfatı naziri bu sahənin inkişaf 

etdirilməsi ilə bağlı cənab Prezident İlham Əliyev tərəfindən mühüm tapşırıqların 

verildiyini deyib.

Nazir çıxışında Azərbaycanda baramaçılığın inkişafı istiqamətində görülən 

kompleks tədbirlərə toxunub. O, gələn il barama mövsümünə hazırlıq və qarşıda 

duran vəzifələr, baramaçılığın inkişafı, hədəflər və perspektivlər, eləcə də kənd 

təsərrüfatının inkişafı istiqamətində görülən işlər, qarşıda duran vəzifələr barədə 

fermerləri məlumatlandırıb.

Müşavirədə 2019-cu ildə Azərbaycanda barama istehsalında yüksək məhsuldarlığa, 

barama istehsalçılarına göstərdiyi yüksək xidmətə, ipəkqurdlarının inkubasiyasında 

əldə etdiyi yüksək nəticəyə görə 10 kümçü və 3 məsləhətçiyə Kənd Təsərrüfatı 

Nazirliyinin təşəkkürnaməsi təqdim olunub. Təşəkkürnamələri fermerlərə Kənd 

Təsərrüfatı naziri İnam Kərimov, Zərdab Rayon İcra Hakimiyyətinin başçısı Lütvəli 

Babayev və “Azərbaycan Sənaye Korporasiyası” ASC-nin Baş direktoru Kamran 

Nəbizadə təqdim edib.

Daha sonra müşavirədə “Azərbaycan Sənaye Korporasiyası” ASC-nin Baş direktoru 

Kamran Nəbizadə “Barama istehsalı və emalı sahəsində hədəflər”, Kənd Təsərrüfatı 

Nazirliyinin Təhsil və təlim şöbəsinin müdiri İmran Cümşüdov “Respublikada 

barama istehsalı ilə bağlı 2019-ci ilin yekunları və 2020-ci ildə qarşıda duran 

vəzifələr”, Qax Damazlıq İpəkçilik Stansiyasının direktoru Əkrəm Fətəliyev “Hibrid 

ipəkqurdu toxumçuluğu və inkubasiyanın təşkili” mövzusunda çıxış ediblər. 

Lənkəran rayonundan olan kümçü Allahverdi İbrahimov isə baramaçılığın inkişafı 

ilə bağlı fikirlərini bölüşüb.

Müşavirədə baramaçılığın inkişafı, tut tingləri ilə təminat, hibrid ipəkqurdu 

toxumçuluğunun inkişaf istiqamətləri, inkubasiyanın təşkili ətrafında fikir 

mübadiləsi aparılıb, fermerlərin təklifləri qeydiyyata alınıb.

Müzakirələrin sonunda bu formatda görüşlərin davam etdiriləcəyi, 

qaldırılan məsələlərin həlli istiqamətində görülən işlər barədə fermerlərin 

məlumatlandırılacağı bildirilib.

CƏLİLABADDA “TAXIL-2020: QARŞIDA DURAN VƏZİFƏLƏR”
MÖVZUSUNDA RESPUBLİKA MÜŞAVİRƏSİ KEÇİRİLİB

Sentyabrın 6-da Cəlilabad rayonunda “Taxıl-2020: qarşıda duran vəzifələr” 

mövzusunda Respublika Müşavirəsi keçirilib. Heydər Əliyev Mərkəzində 

keçirilən müşavirədə Kənd Təsərrüfatı Nazirliyi Aparatının nümayəndələri, 

müxtəlif rayonların icra hakimiyyəti strukturlarının məsul şəxsləri, nazirliyin 

tabeli qurumlarının və Dövlət Aqrar İnkişaf mərkəzlərinin direktorları, elmi-

tədqiqat institutlarının nümayəndələri, Azərbaycanın müxtəlif bölgələrindən 

gəlmiş, taxıl və toxum istehsalı ilə məşğul olan 200 fermer iştirak edib.

Tədbiri giriş sözü ilə açan Cəlilabad Rayon İcra Hakimiyyətinin başçısı Namiq 

Zeynalov bildirib ki, Azərbaycanda taxılçılığın inkişafına dövlət dəstəyi verilir: 

“Dövlət dəstəyinin genişləndirilməsi sayəsində ölkədə taxılçılıq ildən-ilə inkişaf 

edir. Cəlilabad Azərbaycanın ən böyük taxılçılıq rayonlarından biridir. Bu il rayonda 

taxıl üzrə orta məhsuldarlıq kifayət qədər yüksək olub. Növbəti illərdə sahələrdən 

daha çox məhsul götürmək hədəfimiz var”.

Kənd Təsərrüfatı naziri İnam Kərimov müşavirədə çıxış edərək qeyd edib ki, 

Azərbaycan Respublikasının Prezidenti cənab İlham Əliyevin yürütdüyü siyasət 

nəticəsində iqtisadiyyatın digər sahələrində olduğu kimi aqrar sahə də keyfiyyətcə 

yeni inkişaf mərhələsinə qədəm qoyub. Nazir bildirib ki, dövlət başçısının qəbul 

etdiyi qərarlar sayəsində aqrar sahənin inkişafı ilə bağlı qabaqcıl tənzimlənmə 

və dəstək mexanizmlərinin ölkəmizdə geniş tətbiqinə real zəmin yaranıb: “Aqrar 

sahədə müsbət inkişaf dinamikası bu il də davam edib. İlin ilk 6 ayı ərzində əvvəlki 

ilin müvafiq dövrü ilə müqayisədə kənd təsərrüfatının ümumi istehsal həcmi 13 faiz, 

o cümlədən bitkiçilik məhsullarının istehsalı 25,6 faiz, heyvandarlıq məhsullarının 

istehsalı isə 2,9 faiz artmışdır”.

Nazir 2019-cu ilin taxıl mövsümünün müsbət göstəricilərlə yadda qaldığını deyib: 

“Taxıl biçini Aran bölgəsində mayın 25-də başlayıb və iyulun 10-na kimi ümumi əkin 

sahəsinin 90 faizində əkin başa çatdırılıb. Qalan 10 faizi isə yüksək dağlıq ərazilərdə 

yerləşən taxıl sahələri olduğu üçün onların da biçini məhsul yetişdikcə davam 

etdirilib. Bu il əsas taxıl biçini dövrü ötən illə müqayisədə 20 gün tez başa çatıb və 3 

228 330 ton məhsul toplanıb. Respublika üzrə taxıl istehsalının orta məhsuldarlığı 

31,3 sentner, o cümlədən buğda üzrə orta məhsuldarlıq 32,4 sentner, arpa üzrə 

isə 29,7 sentner təşkil edib. 2018-ci illə müqayisədə buğdanın məhsuldarlığı 2,3 

sentner, arpanın məhsuldarlığı isə 1,8 sentner artıb. 2018-ci illə müqayisədə bu il 

200 min ton artıq buğda və arpa məhsulu toplanıb”.

Müşavirədə 2019-cu ildə Azərbaycanda taxılçılığın və taxıl toxumçuluğunun 

inkişafında oynadığı rola, yüksək məhsuldarlıq göstəriciləri əldə etdiyinə, nümunəvi 

fermer təsərrüfatları yaratdığına, taxıl biçinində aktiv iştirakına, məhsulun itkisiz 

yığımını təmin etdiyinə görə 10 fermer, toxumçu və mexanizatora Kənd Təsərrüfatı 

Nazirliyinin təşəkkürnaməsi təqdim olunub. Təşəkkürnamələri fermerlərə Kənd 

Təsərrüfatı İnam Kərimov və Cəlilabad rayon icra hakimiyyətinin başçısı Namiq 

Zeynalov təqdim ediblər.

Daha sonra müşavirədə Kənd Təsərrüfatı Nazirliyinin Bitkiçiliyin təşkili və 

monitorinqi şöbəsinin müdiri Rafail Quliyev “Respublikada taxıl istehsalı ilə bağlı 

2019-cu ilin yekunları və 2019/20-ci təsərrüfat ilində taxılçılıqda qarşıda duran 

vəzifələr”, Kənd Təsərrüfatı Nazirliyi yanında Aqrar Xidmətlər Agentliyinin direktoru 

Seymur Mövlayev “Respublikada taxıl istehsalında toxumçuluğun və fitosanitar 

xidmətin vəziyyəti və qarşıda duran vəzifələr”, “Aqrolizinq” ASC-nin İdarə Heyətinin 

sədri Elmin Rəhmanov “Taxılçılığın gübrə, pestisid və texnika ilə təminatının 

vəziyyəti” mövzusunda çıxış ediblər.

Meliorasiya və Su Təsərrüfatı ASC sədrinin müavini Zakir Quliyev taxıl sahələrinin 

suvarılması istiqamətində görülmüş işlər barədə iştirakçıların suallarını 

cavablandırıb.

Müşavirədə taxıl əkininə hazırlıq, toxum, gübrə və texnika ilə təminat, taxıl 

toxumçuluğunun inkişaf istiqamətləri, subsidiyaların verilməsinin yeni qaydaları 

ətrafında fikir mübadiləsi aparılıb, fermerlərin təklifləri qeydiyyata alınıb.

SUBSİDİYALARIN VERİLMƏSİ ÜÇÜN
 ƏMSALLAR VƏ KVOTALAR AÇIQLANDI

2020-ci ildən subsidiyalar Aqrar Subsidiya Şurasının 

qəbul etdiyi əmsallara uyğun veriləcək

Aqrar Subsidiya Şurası Azərbaycan Respublikası Prezidentinin 27 iyun 2019-

cu il tarixli 759 nömrəli Fərmanı ilə təsdiq edilmiş “Kənd təsərrüfatı məhsulları 

istehsalının subsidiyalaşdırılması Qaydası”nın 2.4-cü bəndinə müvafiq olaraq 

2020-ci il üzrə bitkiçilik sahəsində bitkilər və regionlara görə əkin, məhsul və 

toxum əmsallarının, toxum və ting kvotalarının və əkin ehtiyaclarının müəyyən 

edilməsi barədə qərar qəbul edib.

Qərara əsasən, baza məbləği 200 manat olmaqla 2020-ci ildə əkin əmsalları və 

əkin subsidiyasının məbləği kənd təsərrüfatı bitkiləri üzrə aşağıdakı kimi müəyyən 

olunub:

    Bitki növləri Əkin 
  əmsalı 

Əkin
  subsidiyası  
 (manat/ha)

 Buğda  1,0  200

 Çəltik  1,4  280

 Soya  1,3  260

 Sorqo  0,5  100

Digər dənli və dənli paxlalılar (arpa, çovdar, 
darı, vələmir, noxud, mərci və s.)

 0,8  160

 Qarabaşaq  0,9  180

 Yer fındığı  0,9  180

 Zəfəran  2,0  400

 Günəbaxan  1,0  200

 Tütün  1,4  280

 Pambıq  1,1  220

 Şəkər çuğunduru  1,4  280

 Kartof  1,2  240

 Tərəvəz  1,2  240

 Bostan bitkiləri  1,1  220

 Digər bitkilər  0,5  100

    Bitki növləri Əkin 
  əmsalı 

Əkin
  subsidiyası  
 (manat/ha)

 Üzüm:   

 bağın salındığı ildən ilk 4 il ərzində  3,0  600

 4 ildən sonrakı illər üzrə  1,2  240

 Çay:   

 plantasiyanın salındığı ildən ilk 7 il ərzində  3,5  700

 7-ci ildən sonrakı illər üzrə  1,2  240

 İntensiv meyvə bağları qərzəklilər istisna 
olmaqla :

  

 bağın salındığı ildən ilk 4 il ərzində

 4 ildən sonrakı illər üzrə

 4,0

 1,2

 800

 240

 İntensiv qərzəkli meyvə bağları:   

 bağın salındığı ildən ilk 4 il ərzində

 4 ildən sonrakı illər üzrə

 2,0

 1,2

 400

 240

 Digər meyvə bağları  1,2  240

 Giləmeyvəlilər  1,0  200

 

Aqrar Subsidiya Şurasının qərarına əsasən, intensiv meyvə bağlarına damcı 

suvarma sistemi ilə təmin olunmuş aşağıdakı bağlar aid edilir:

- alma, armud, gilas (albalı), gavalı, şaftalı (nektarin), ərik, alça və badam bitkiləri 

üzrə 1 hektara minimum 650 ədəd vegetativ calaqaltı tingin əkildiyi bağlar;

- xurma və nar bitkiləri üzrə 1 hektara minimum 450 ədəd tingin əkildiyi bağlar;

- limon, portağal, naringi və feyxoa bitkiləri üzrə 1 hektara minimum 650 ədəd 

tingin əkildiyi bağlar;

- fındıq bitkisi üzrə 1 hektara minimum 330 ədəd ocağın olduğu bağlar;

- əzgil, zoğal, iydə, əncir, qoz, zeytun və digər bitkilər üzrə 1 hektara minimum 330 

ədəd tingin əkildiyi bağlar.

Üzüm və intensiv meyvə bağları üzrə subsidiyalar 2019-cu ildən başlayaraq salınmış 

bağlara şamil ediləcək. Digər meyvə bağlarına görə əkin subsidiyası 1,2 əmsalı üzrə 

veriləcək. Subsidiya veriləcək digər meyvə bağlarında 1 hektara əkilmiş tinglərin 

minimum sayının 90 ədəd olması şərti müəyyənləşib.

Aqrar Subsidiya Şurasının qərarına görə,

1. Çəltik üzrə əkin əmsalı Ağdaş, Ağsu, Astara, Biləsuvar, Göyçay, Lənkəran, Masallı, 

Salyan, Samux, Ucar, Yevlax, Şəki və Zərdab rayonlarına şamil edilir, digər rayon və 

şəhərlər üzrə əmsal 0-a bərabər qəbul olunur.

2. Pambıq üzrə əkin əmsalı Ağcabədi, Ağdam, Ağdaş, Ağsu, Beyləqan, Bərdə, 

Biləsuvar, Cəbrayıl, Cəlilabad, Füzuli, Goranboy, Hacıqabul, İmişli, Kürdəmir, Neftçala, 

Saatlı, Sabirabad, Salyan, Samux, Tərtər, Ucar, Yevlax və Zərdab rayonlarına şamil 

edilir, digər rayon və şəhərlər üzrə 0-a bərabər qəbul olunur.

3. Tütün üzrə əkin əmsalı Ağstafa, Balakən, Gədəbəy, Goranboy, İsmayıllı, Lerik, 

Masallı, Oğuz, Qax, Qazax, Qəbələ, Şəki, Tovuz, Yardımlı və Zaqatala rayonlarına 

şamil edilir, digər rayon və şəhərlər üzrə 0-a bərabər qəbul olunur.

4. Fındıq üzrə əkin əmsalı Ağstafa, Balakən, Zaqatala, Xaçmaz, Qax, Qəbələ, Quba, 

Şəki, Oğuz, Qusar, Qazax, Şabran və İsmayıllı rayonlarına şamil edilir, digər rayon və 

şəhərlər üzrə 0-a bərabər qəbul olunur.

5. Çay üzrə əkin əmsalı Astara, Lənkəran, Masallı və Zaqatala rayonlarına şamil 

edilir, digər rayon və şəhərlər üzrə 0-a bərabər qəbul olunur.

Aqrar Subsidiya Şurası emal müəssisələrinə təhvil verilən pambığın hər tonuna 

100 manat, quru tütünün hər tonuna 50 manat, yaş tütünün hər tonuna 5 manat, 

şəkər çuğundurunun hər tonuna 4 manat subsidiya ödənilməsi barədə qərar 

qəbul edib.

Aqrar Subsidiya Şurası həmçinin 2020-ci ildə toxum əmsalları və toxum 

subsidiyasının məbləği, toxum kvotası, tinglər üzrə illik kvota, toxum subsidiyasının 

hesablanması üçün istifadə ediləcək əkin ehtiyacları (istifadələrində olan torpaq 

sahələrinin hər hektarına görə fermerlərə satılan 1-ci və 2-ci reproduksiyalı toxum 

və tinglərin miqdarının yuxarı həddi) barədə də qərar qəbul edib.

Qeyd edək ki, açıqlanan əmsallar üzrə subsidiyaların verilməsinə 2020-ci ildən 

başlanacaq. Həmin ildən subsidiyalar yalnız Elektron Kənd Təsərrüfatı İnformasiya 

Sistemi üzərindən veriləcək.

KƏND TƏSƏRRÜFATI NAZİRLİYİ 
9 AYDA 46320 FERMERƏ TƏLİM KEÇİB

Bu ilin yanvar-sentyabr aylarında fermerlərə 2784 təlim və seminar keçirilib. 

Aqrar sahənin müxtəlif istiqamətlərini əhatə edən təlimlər Kənd Təsərrüfatı 

Nazirliyinin Təhsil və təlim şöbəsi tərəfindən hazırlanmış Fəaliyyət Planına 

uyğun təşkil olunur və bu ilin 9 ayı ərzində keçirilən təlimlərə 46320 fermer, 

kənd təsərrüfatı məhsulu istehsalçısı cəlb olunub.

Bundan əlavə, Dövlət Aqrar İnkişaf mərkəzlərinin əməkdaşları tərəfindən avqust-

sentyabr aylarında 1484 təlim keçirilib, bu təlimlərə 22118 fermer cəlb olunub. 

Ümumilikdə yeni subsidiya qaydaları üzrə 1578 təlimdə 24681 nəfər iştirak edib.

Həmçinin “Aqroinfo” informasiya sisteminin tam şəkildə fəaliyyət göstərməsi üçün 

plan hazırlanıb və müvafiq məsul şəxslərin seçimi keçirilməkdədir.

Fəaliyyət Planına uyğun olaraq təlimlərin keçirilməsi davam etdirilir.

Kənd Təsərrüfatı Nazirliyinin İctimaiyyətlə əlaqələr və informasiya təminatı 

şöbəsindən verilən məlumata görə, fermerlərə təlimlər nazirliyin tabeli qurumlarının 

mütəxəssisləri tərəfindən keçirilir və əsasən bitkiçilik, heyvandarlıq, texniki 

təhlükəsizlik qaydaları, aqrar sığorta və sair istiqamətləri əhatə edir. Təlimlərdə 

nəzəri biliklərin ötürülməsi ilə yanaşı, aqrotexniki və zootexniki qulluq qaydaları 

praktik nümayiş olunur. Praktiki məşğələlər bitkiçilik sahələri və heyvandarlıq 

təsərrüfatlarında keçirilir.

(+994 12) 599-08-88

www.atm.gov.az

info@atm.gov.az

Nizami küçəsi, 92 

AZ 1010 Bakı, Azərbaycan

Əlaqə:

“Kənd təsərrüfatı” 

Aylıq İnformasiya Bülleteni 

Kənd Təsərrüfatı Nazirliyinin tabeliyində

 Aqrar Tədqiqatlar Mərkəzi 

tərəfindən hazırlanıb


